
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

GENDER SIYOSATI VA DEMOGRAFIK 
O‘SISHNING INSON KAPITALIGA TA’SIRI

Ruzmetova Gulira’no Atabekovna
Ma’mun universiteti dotsent v.b., PhD

Annotatsiya. Maqolada O‘zbekistonda gender tengligini ta’minlash bo‘yicha amalga oshirilayotgan davlat siyosati, uning 
statistik monitoring tizimi hamda demografik jarayonlar bilan bog‘liqligi inson kapitalini rivojlantirish nuqtayi nazaridan 
tahlil qilinadi. Jahon banki va xalqaro indekslar ma’lumotlari asosida gender siyosatining natijadorligi baholanib, 2025-yil 
holatiga ko‘ra aholi soni, gender tarkibi, mehnatga layoqatli aholi ulushi hamda 25–29 yoshdagi erkaklar va ayollarning 
hududiy taqsimoti o‘rganildi. Tadqiqot natijalari mamlakatda demografik dividend shakllanganini va gender tengligi inson 
kapitalidan samarali foydalanishning muhim omili ekanini ko‘rsatadi.

Kalit soʻzlar: gender tengligi, inson kapitali, demografiya, mehnat resurslari, ayollar bandligi, O‘zbekiston.
Abstract. The article analyzes the state policy implemented in Uzbekistan to ensure gender equality, its statistical 
monitoring system, and its relationship with demographic processes from the perspective of human capital development. 
Based on data from the World Bank and international indices, the effectiveness of gender policy was evaluated, and 
projections for 2025 regarding population size, gender composition, the proportion of working-age population, and the 
regional distribution of men and women aged 25-29 were examined. The research results indicate that a demographic 
dividend has formed in the country, and gender equality is a crucial factor in the effective utilization of human capital.

Key words: gender equality, human capital, demography, labor resources, women's employment, Uzbekistan.
Аннотация. В статье анализируется государственная политика, проводимая в Узбекистане по обеспечению 
гендерного равенства, ее система статистического мониторинга и связь с демографическими процессами с 
точки зрения развития человеческого капитала. На основе данных Всемирного банка и международных индексов 
оценена результативность гендерной политики, а также изучены численность населения, гендерная структура, 
доля трудоспособного населения и территориальное распределение мужчин и женщин в возрасте 25-29 лет по 
состоянию на 2025 год. Результаты исследования показывают, что в стране сформировался демографический 
дивиденд, и гендерное равенство является важным фактором эффективного использования человеческого 
капитала.

Ключевые слова: гендерное равенство, человеческий капитал, демография, трудовые ресурсы, занятость 
женщин, Узбекистан.

K I R I S H 
Bugungi globallashuv davrida gender tengligi masalasi nafaqat inson huquqlari, balki jamiyatning 

barqaror rivojlanishi uchun ham dolzarb muammo hisoblanadi. “Gender tengligi – 2030” strategiyasi BMTning 
Barqaror rivojlanish maqsadlariga xususan, 5-maqsad “Gender tengligini ta’minlash va barcha ayollar hamda 
qizlarning huquqlarini kengaytirish”ga mos holda ishlab chiqilgan. Ushbu strategiyada ayollarning davlat 
boshqaruvidagi ishtirokini oshirish, ularni siyosiy qarorlar qabul qilishda faol bo‘lishini ta’minlash bo‘yicha aniq 
vazifalar belgilangan. Jumladan, ayollarning rahbarlik lavozimlaridagi ulushini oshirish, parlament va mahalliy 
kengashlarda 30 foizlik gender kvotani saqlab qolish, ayollar uchun liderlik dasturlarini joriy qilish kabi mezonlar 
mavjud. Strategiyada ta’lim, sog‘liqni saqlash, iqtisodiy faollik hamda siyosiy ishtirok sohalarida mavjud gender 
nomutanosibliklarni qisqartirishga qaratilgan aniq maqsadli ko‘rsatkichlar va samarali monitoring mexanizmlari 
belgilangan. Mazkur yondashuv mamlakatda gender siyosatini tizimli, izchil va natijador amalga oshirishga 
xizmat qilmoqda. Strategiyaning amaliy hayotga joriy etilishi ayollarning ijtimoiy-siyosiy faolligini oshirishda 
muhim omil sifatida namoyon bo‘lmoqda.

World Bank’ning 2024-yil mart oyida e’lon qilingan Women, Business and the Law hisobotiga asosan, 100 
ballik shkalada O‘zbekiston 82,5 ball to‘plab, huquqiy gender tenglik boʻyicha eng katta yutuqlarga erishgan 
davlatlar qatoriga kirdi.[1] Tahlillarga ko‘ra, ayniqsa “mehnatga haq toʻlash” va “nikoh/oila” indikatorlari bo‘yicha 
qabul qilingan huquqiy islohotlar O‘zbekistonning reytingdagi o‘rnini sezilarli darajada yaxshiladi[2]. Bundan 
tashqari, Gender Tenglik va Boshqaruv Indeksi (GEGI) doirasida ham O‘zbekiston muvaffaqiyatga erishdi: 
global reytingda 103-o‘rindan 52-o‘ringa ko‘tarildi.

Birlashgan Millatlar Tashkilotining Ijtimoiy va iqtisodiy masalalar boʻyicha komissiyasi tavsiyalari, 
shuningdek, Oʻzbekiston Respublikasida 2019-yil 2-sentabrda qabul qilingan “Xotin-qizlarni tazyiq va 

zoʻravonlikdan himoya qilish toʻgʻrisida”gi hamda “Xotin-qizlar va erkaklar uchun teng huquq hamda imkoniyatlar 
toʻgʻrisida”gi Qonunlar, 2019-yil 7-martdagi “Xotin-qizlarning mehnat huquqlari kafolatlarini yanada kuchaytirish 
va tadbirkorlik faoliyatini qoʻllab-quvvatlashga oid chora-tadbirlar toʻgʻrisida”gi Oʻzbekiston Respublikasi 
Prezidentining PQ-4235-son Qarori, shuningdek, 2020-yil 3-avgustdagi “Oʻzbekiston Respublikasining milliy 
statistika tizimini yanada takomillashtirish va rivojlantirish chora-tadbirlari toʻgʻrisida”gi PQ-4796-son Qarori 
mamlakatda gender statistikasining mustahkam meʼyoriy-huquqiy poydevorini shakllantiradi.

M A V Z U G A  O I D  A D A B I Y O T L A R  T A H L I L I
Gender tengligi va ayollar iqtisodiy faolligining ijtimoiy-iqtisodiy rivojga ta’siri ilk bor inson kapitali nazariyasi 

doirasida ilmiy asoslab berilgan. T. Shults va G. Bekker inson kapitalini iqtisodiy o‘sishning asosiy manbai 
sifatida izohlab, ayollar ta’limi va salomatligiga kiritiladigan investitsiyalar jamiyat farovonligini oshirishini 
isbotlaganlar [1; 2].

A.Sen tomonidan ishlab chiqilgan “Imkoniyatlar yondashuvi” (Capabilities Approach) da ayollarning 
iqtisodiy va ijtimoiy imkoniyatlarini kengaytirish barqaror rivojlanishning muhim omili sifatida qaraladi [2]. Ushbu 
yondashuvga ko‘ra, ayollarning ta’lim olish, mehnat qilish va qaror qabul qilish jarayonlarida ishtirok etish 
darajasi milliy rivojlanish sifatini belgilovchi mezon hisoblanadi.

Jahon bankining tadqiqotlarida gender tengligi darajasi yuqori bo‘lgan mamlakatlarda YaIM o‘sish sur’ati 
barqarorroq ekani empirik jihatdan isbotlangan [3]. Dollar va Gatti tomonidan olib borilgan tadqiqotlarda ayollar 
bandligining ortishi iqtisodiy o‘sish bilan musbat bog‘langanligi aniqlangan [4].

Mamlakatimizda mahalliy olimlar S.Gʻaniyeva, T.Tojiyeva, M.Yusupova, D.Rahimova va boshqalarning 
ilmiy tadqiqotlarida O‘zbekistonda gender tengligi siyosatining huquqiy asoslari, uning ijtimoiy institutlarga 
ta’siri hamda hududlar kesimidagi natijalari atroflicha tahlil qilingan [5; 6]. O‘zbekistonda olib borilgan empirik 
tadqiqotlarda (M.Isakov, D.Xolmatov) ayollarga ajratilgan imtiyozli kreditlar hududiy tadbirkorlik faolligi va 
bandlikda sezilarli o‘sish keltirib chiqarayotgani iqtisodiy-matematik modellar yordamida isbotlangan [7].

Xalqaro Mehnat Tashkiloti (ILO) hisobotlariga ko‘ra, ayollar va erkaklar bandligi o‘rtasidagi tafovutning 25 % 
ga qisqarishi o‘rta daromadli mamlakatlarda YaIMni o‘rtacha 3–5 % ga oshiradi [8]. Jahon banki tadqiqotlarida 
ayollar mehnat bozoridagi ishtiroki oshgan sari davlat byudjeti daromadlari, soliq tushumlari va investitsion 
faollik ham ortib borishi aniqlangan [9].

Milliy Statistika qo’mitasi ma’lumotlariga ko‘ra, 2016–2024-yillarda O‘zbekistonda ayollarning iqtisodiy 
faolligi izchil oshib borgan, ayniqsa ta’lim, sog‘liqni saqlash, savdo va xizmatlar sohasida ularning ulushi 60 % 
dan yuqori bo‘lgan [16].

T A D Q I Q O T  M E T O D O L O G I YA S I
Tadqiqotda O‘zbekiston Respublikasi Milliy statistika qo‘mitasi, gender.stat.uz, Jahon banki va BMT 

ma’lumotlari asosida gender tengligi va demografik ko‘rsatkichlarning inson kapitaliga ta’siri tahlil qilindi. Tahlil 
jarayonida statistik, taqqoslama, dinamik va tizimli yondashuv usullaridan foydalanildi. Olingan natijalar rasmiy 
manbalar va ilmiy adabiyotlar asosida umumlashtirildi.

T A H L I L  V A  N A T I J A L A R
Gender tengligi sohasida amalga oshirilayotgan davlat siyosatining samaradorligini baholash va monitoring 

qilish maqsadida O‘zbekistonda keng qamrovli statistik indikatorlar tizimi joriy etilgan bo‘lib, u gender tengligini 
ta’minlashga qaratilgan institutsional mexanizmlarning muhim axborot bazasini shakllantiradi. Mazkur tizim 
uch asosiy yo‘nalishni o‘z ichiga oladi: minimal gender ko‘rsatkichlari, maqsadli gender indikatorlari hamda 
gender statistikasi bo‘yicha kengaytirilgan ko‘rsatkichlar majmuasi. Xususan, O‘zbekiston Respublikasi 
BMTning Statistika komissiyasi tomonidan tavsiya etilgan 52 ta asosiy gender indikatorlarini milliy sharoitga 
moslashtirgan holda qabul qilgan bo‘lib, ular Prezidentning PQ-4235-son qarori bilan tasdiqlangan [11]. Milliy 
ehtiyojlardan kelib chiqib yana 2 ta indikator qo‘shilishi natijasida jami 54 ta minimal gender ko‘rsatkichi 
shakllantirilgan va ular gender.stat.uz rasmiy platformasiga joylashtirilgan. Har bir indikator bo‘yicha mas’ul 
davlat organlari belgilanib, ma’lumotlarni muntazam taqdim etish tizimi yo‘lga qo‘yilgan. Shu bilan birga, 
2030-yilgacha gender tengligiga erishish bo‘yicha qabul qilingan Milliy strategiya doirasida 61 ta maqsadli 
gender ko‘rsatkichi ishlab chiqilgan bo‘lib, ular gender siyosatining natijaviylik darajasini baholashda muhim 
ahamiyat kasb etadi. Ushbu indikatorlar orqali ta’limga qamrov darajasi, mehnat bozoridagi ishtirok, sog‘liqni 
saqlashga teng kirish imkoniyatlari hamda rahbarlik lavozimlarida ayollar ulushi kabi muhim ijtimoiy-iqtisodiy 
ko‘rsatkichlar tizimli ravishda monitoring qilinmoqda. Bugungi kunga kelib, gender.stat.uz platformasida 180 
dan ortiq genderga oid statistik ko‘rsatkichlar uch tilda (o‘zbek, rus va ingliz) hamda besh xil formatda (PDF, 
Excel, interaktiv jadval, grafik va boshqa shakllarda) jamoatchilikka ochiq holda taqdim etilmoqda. 

Gender tengligini ta’minlash, ayniqsa ta’lim, sog‘liqni saqlash va mehnat bozorida teng imkoniyatlarni 
yaratish inson kapitalini rivojlantirishning muhim omili hisoblanadi. O‘zbekistonda ayollarning o‘rta va oliy 
ta’limga qamrovi izchil oshib borayotgan bo‘lsada, ularning mehnat bozoridagi faolligi va yuqori boshqaruv 
lavozimlaridagi ulushi hanuz past darajada qolmoqda. Mavjud statistik ma’lumotlarga ko‘ra, ayollar iqtisodiy 
faol aholining 54,2 foizini tashkil etishiga qaramay, ularning salohiyatidan to‘liq foydalanilmayapti [10]. Bu 
holat gender tengligiga oid indikatorlar asosida real vaziyatni baholash, muammolarni aniq diagnostika qilish 
va inson kapitalidan samarali foydalanishga qaratilgan kompleks siyosiy-iqtisodiy choralarni ishlab chiqish 
zaruratini yanada kuchaytiradi.

O‘zbekistonda gender tengligini ta’minlash va ushbu yo‘nalishdagi davlat siyosati samaradorligini ishonchli 
baholash maqsadida ko‘p bosqichli va ochiq statistik monitoring tizimi shakllantirilgan. Mazkur tizim zamonaviy 
raqamli platformalar, keng qamrovli idoralararo ma’lumotlar bazalari hamda muntazam statistik kuzatuvlar 
orqali faoliyat yuritmoqda. Hozirgi kunda gender masalalari bo‘yicha statistik axborotlarni jamlash, tahlil qilish 
va jamoatchilikka yetkazishda 5 ta asosiy platforma faol ishlamoqda. Jumladan, stat.uz, nsdg.stat.uz, aholi.
stat.uz, siat.stat.uz hamda data.egov.uz kabi rasmiy portallar orqali gender ko‘rsatkichlariga oid keng qamrovli 
ma’lumotlar e’lon qilinib, ochiq ma’lumotlar siyosati izchil amalga oshirilmoqda. Ushbu platformala	r orqali 
nafaqat milliy reytinglar, balki idoralar kesimidagi gender statistikasi ham jamoatchilikka taqdim etilmoqda.

Gender statistikasi bazasini shakllantirish jarayonida 550 mingdan ortiq korxona va tashkilotlar ma’lumot 
yetkazib beruvchi subyekt sifatida jalb etilgan bo‘lib, ularning axborotlari asosida 27 turdagi statistik kuzatuvlar 
doirasida qo‘shimcha gender ko‘rsatkichlari shakllantirilmoqda. Ushbu ko‘rsatkichlar rasmiy veb-saytlar orqali 
muntazam yangilanib borilib, foydalanuvchilarga ochiq taqdim etilmoqda. Bu jarayon davlat statistika tizimining 
ochiqligi, ishonchliligi va tahliliy salohiyatini sezilarli darajada oshirmoqda. Shu bilan birga, vazirlik va idoralarda 
yuritiladigan ma’muriy ma’lumotlar asosida 30 dan ortiq statistik kuzatuvlar tashkil etilgan bo‘lib, ular gender 
tenglikka oid ma’lumotlarning idoralararo uyg‘unligini ta’minlashga xizmat qilmoqda.

Gender tengligiga erishish bo‘yicha 2030-yilgacha mo‘ljallangan Milliy strategiya doirasida belgilangan 
61 ta maqsadli ko‘rsatkichni amalga oshirish jarayoni ham puxta statistik asosda olib borilmoqda. Mazkur 
ko‘rsatkichlar ijrosini ta’minlash uchun vazirlik va idoralar tomonidan Statistika agentligi bilan hamkorlikda 
har bir maqsadli indikator bo‘yicha ma’lumotlarni ishlab chiqish, ularni turli manbalar kesimida shakllantirish, 
mavjud bo‘lmagan axborotlarni yaratish hamda muntazam monitoring mexanizmlarini joriy etish bo‘yicha 
manzilli chora-tadbirlar belgilanmoqda. Bu jarayon gender siyosatining natijaviyligini baholash, resurslarni 
maqsadli yo‘naltirish va institutsional mas’uliyatni kuchaytirish imkonini bermoqda.

Mazkur statistik infratuzilmaning shakllanishi gender tengligini ta’minlash bilan bir qatorda inson kapitalini 
rivojlantirishga ham bevosita xizmat qilmoqda. Ta’lim, sog‘liqni saqlash va mehnat bozorida erkaklar va ayollar 
uchun teng imkoniyatlarning yaratilishi mehnat resurslaridan to‘liq va samarali foydalanish, ijtimoiy-iqtisodiy 
faollikni oshirish hamda iqtisodiy o‘sish sifatini yaxshilashga zamin yaratadi. Gender ko‘rsatkichlarining ochiq 
va tizimli monitoringi asosida ayollarning bandligi, kasbiy salohiyati, tadbirkorlikdagi ishtiroki hamda boshqaruv 
tizimidagi ulushi aniq baholanib, inson kapitalidan foydalanish samaradorligini oshirish yo‘nalishida ilmiy 
asoslangan boshqaruv qarorlari ishlab chiqilmoqda. Shu bois, O‘zbekistonda gender statistikasi tizimining 
institutsional jihatdan mustahkamlanishi nafaqat ijtimoiy adolatni ta’minlash, balki iqtisodiy rivojlanishning 
barqarorligini mustahkamlovchi muhim omil sifatida namoyon bo‘lmoqda.

BMT tomonidan e’lon qilingan demografik reytingda 2025-yil yakunlariga ko’ra, O‘zbekiston aholi sonining 
mutlaq o‘sishi bo‘yicha dunyoda 26-o‘rinni egallab, aholi soni 687 323 kishiga oshgani qayd etildi [18]. Mazkur 
ko‘rsatkich O‘zbekistonni Afrika va Janubiy Osiyoning yuqori tug‘ilish sur’atlariga ega mamlakatlari orasida 
emas, balki modernizatsiya, sanoatlashtirish va urbanizatsiya jarayonlari bilan bir vaqtda yuqori tabiiy o‘sish 
saqlanib qolayotgan davlatlar guruhida alohida o‘ringa ega ekanligini ko‘rsatadi. Xususan, AQSH (+573 ming), 
Turkiya (+477 ming) va Eron (+677 ming) kabi yirik davlatlar bilan solishtirilganda ham O‘zbekistonning mutlaq 
demografik o‘sishi nisbatan yuqori bo‘lib, mamlakatning demografik salohiyati barqarorligini tasdiqlaydi [18].

1-rasm. 2025-yilda demografik o‘sish bo‘yicha O‘zbekistonning tanlangan davlatlar bilan taqqoslanishi
Manba: World Population Prospects 2025. New York, 2025. Ma’lumotlari asosida muallif ishlanmasi

Demografik ko‘rsatkichlarning barqaror o‘sishi mamlakat inson kapitalini shakllantirish va undan samarali 
foydalanish uchun muhim shart-sharoit yaratadi. Mehnatga layoqatli aholining yuqori ulushi iqtisodiy faollikni 
oshirish, ta’lim va sog‘liqni saqlash tizimlariga investitsiyalar samaradorligini ta’minlash hamda ijtimoiy-iqtisodiy 
rivojlanish sur’atlarini tezlashtirish imkonini beradi. Shu bilan birga, aholi sonining ortib borishi bandlik, uy-joy, 
infratuzilma, ta’lim va tibbiy xizmatlarga bo‘lgan talabning ham mutanosib ravishda o‘sishini taqozo etadi. 

2-rasm. O‘zbekiston aholisi gender tarkibining 2025-yilgi ko‘rinishi
Manba: milliy statistika qo’mitasi ma’lumotlar asosida muallif ishlanmasi

2025-yil holatiga ko‘ra, O‘zbekiston Respublikasida umumiy aholi soni 37 543,2 ming kishini tashkil etib, 
mamlakatda barqaror demografik o‘sish jarayoni davom etayotganini ko‘rsatadi. Aholining gender tarkibiga 
ko‘ra, ayollar soni 18 638,7 ming nafar, erkaklar soni esa 18 904,5 ming nafarni tashkil etmoqda. Mazkur 
ko‘rsatkichlar aholining jinsiy tuzilmasida nisbatan muvozanat saqlanib qolayotganini, biroq erkaklar ulushi 
biroz ustunligini ko‘rsatadi. Xususan, erkaklar umumiy aholining taxminan 50,4 foizini, ayollar esa 49,6 foizini 
tashkil etadi. 

1-jadval ma’lumotlariga ko’ra, 2025-yilda O‘zbekiston Respublikasida mehnatga layoqatli aholi ulushi 56,0 
foizni tashkil etib, mamlakatda ishchi kuchi salohiyati nisbatan barqaror ekanini ko‘rsatadi. Hududlar kesimida 
mazkur ko‘rsatkich 55,0–58,6 foiz oralig‘ida tebranib, mintaqalar o‘rtasida nisbatan yaqin, biroq demografik 
va iqtisodiy sharoitlarga bog‘liq farqlar mavjudligini anglatadi. Mehnatga layoqatli aholi ulushining eng yuqori 
darajasi Qoraqalpog‘iston Respublikasi (58,6%), Xorazm viloyati (58,3%) va Sirdaryo viloyatida (58,2%) qayd 
etilgan.

Eng past ulush Surxondaryo (55,0%), Samarqand (55,1%) va Qashqadaryo (55,2%) viloyatlariga to‘g‘ri 
keladi. Ushbu tafovutlar hududlardagi tug‘ilish darajasi, yosh tarkibi, migratsiya jarayonlari va iqtisodiy faollik 
bilan izohlanadi. Umuman olganda, mehnatga layoqatli aholi ulushining 2025-yilda respublika bo‘yicha 56 
foiz atrofida shakllanishi O‘zbekistonda demografik dividenddan foydalanish uchun zarur sharoit mavjudligini 
ko‘rsatadi.

1-jadval. 2025-yilda O‘zbekiston hududlari bo‘yicha mehnatga layoqatli aholi ulushi (foizlarda)
T/r Klassifikator 2025
1 O‘zbekiston Respublikasi 56
2 Qoraqalpog‘iston Respublikasi 58,6
3 Andijon viloyati 55,5

Buxoro viloyati 56,9
4 Jizzax viloyati 55,5
5 Qashqadaryo viloyati 55,2
6 Navoiy viloyati 56,7
7 Namangan viloyati 55,8
8 Samarqand viloyati 55,1
9 Surxondaryo viloyati 55

10 Sirdaryo viloyati 58,2
11 Toshkent viloyati 56,1
12 Farg‘ona  viloyati 55,8
13 Xorazm viloyati 58,3
14 Toshkent shahri 56,1

Manba: Milliy statistika qo’mitasi ma’lumotlari asosida muallif ishlanmasi



M U H A N D I S L I K  VA  I Q T I S O D I Y O T

361

2025-yil, dekabr.  № 12-son

Mamlakatimizda joriy yilda 2025-yilda O‘zbekistonda 25–29 yoshdagi mehnatga layoqatli erkaklar (1 470 
633 nafar) va ayollar (1 404 903 nafar) sonining yuqori darajada shakllanishi mamlakat inson kapitalining eng 
faol va samarador qatlamini tashkil etayotganini ko‘rsatadi. Ushbu yosh guruhi ta’limdan mehnat bozoriga to‘liq 
kirib kelish, kasbiy malaka hosil qilish, innovatsion salohiyatni ro‘yobga chiqarish hamda oilaviy-demografik 
barqarorlikni ta’minlash jihatidan strategik ahamiyatga ega. Erkaklar va ayollar soni o‘rtasidagi nisbatan 
muvozanatli gender tarkib (taxminan 51% erkaklar va 49% ayollar) inson kapitalining jinsiy jihatdan barqaror 
takror ishlab chiqarilayotganini anglatadi.

2-jadval. 2025-yilda O‘zbekiston hududlari bo‘yicha 25–29 yoshdagi erkaklar soni (kishi)

Klassifikator 2025

O‘zbekiston Respublikasi 1470633

Qoraqalpog‘iston Respublikasi 78301

Andijon viloyati 135150

Buxoro viloyati 76780

Jizzax viloyati 63147

Qashqadaryo viloyati 153302

Navoiy viloyati 39957

Namangan viloyati 124367

Samarqand viloyati 173481

Surxondaryo viloyati 125201

Sirdaryo viloyati 35887

Toshkent viloyati 117423

Farg‘ona  viloyati 162870

Xorazm viloyati 78948

Toshkent shahri 105819
Manba: Milliy statistika qo’mitasi ma’lumotlari asosida muallif ishlanmasi

Jadval ma’lumotlariga ko’ra, 2025-yilda O‘zbekiston Respublikasida 25–29 yoshdagi mehnatga layoqatli 
erkaklar soni 1 470 633 nafarni tashkil etib, ushbu yosh guruhi mamlakat mehnat resurslarining eng faol 
qatlamlaridan biri ekanini ko‘rsatadi. Hududlar kesimida eng yuqori ko‘rsatkichlar Samarqand (173 481 nafar), 
Farg‘ona (162 870 nafar) va Qashqadaryo (153 302 nafar) viloyatlarida qayd etilgan. Nisbatan past ko‘rsatkichlar 
esa Sirdaryo (35 887 nafar) va Navoiy (39 957 nafar) viloyatlariga to‘g‘ri keladi. Poytaxt hududlarida Toshkent 
viloyatida 117 423 nafar, Toshkent shahrida 105 819 nafar yosh erkaklar jamlangan bo‘lib, bu ichki migratsiya 
va iqtisodiy faollikning yuqoriligini aks ettiradi. Umuman olganda, 25–29 yoshdagi erkaklar sonining yuqoriligi 
O‘zbekistonda yosh mehnat resurslari salohiyati keng ekanini va bandlik siyosati uchun muhim demografik 
asos mavjudligini tasdiqlaydi.

3-jadval. 2025-yilda O‘zbekiston hududlari bo‘yicha 25–29 yoshdagi ayollar soni (kishi)
Klassifikator 2025

O‘zbekiston Respublikasi 1404903
Qoraqalpog‘iston Respublikasi 74686
Andijon viloyati 127507
Buxoro viloyati 73704
Jizzax viloyati 59735
Qashqadaryo viloyati 142330
Navoiy viloyati 38553
Namangan tumani 7630

Samarqand viloyati 165628
Surxondaryo viloyati 119237
Sirdaryo viloyati 35617
Toshkent viloyati 110807
Farg‘ona  viloyati 153569
Xorazm viloyati 77410
Toshkent shahri 108624

Manba: Milliy statistika qo’mitasi ma’lumotlari asosida muallif ishlanmasi

2025-yilda O‘zbekiston Respublikasida 25–29 yoshdagi mehnatga layoqatli ayollar soni 1 404 903 nafarni 
tashkil etib, ushbu yosh guruhi ayollar mehnat resurslarining asosiy va strategik qatlami hisoblanadi. Hududlar 
kesimida eng yuqori ko‘rsatkichlar Samarqand (165 628 nafar), Farg‘ona (153 569 nafar) va Qashqadaryo 
(142 330 nafar) viloyatlarida qayd etilgan. Nisbatan past ko‘rsatkichlar esa Sirdaryo (35 617 nafar) va Navoiy 
(38 553 nafar) viloyatlariga to‘g‘ri keladi. Toshkent viloyatida 110 807 nafar, Toshkent shahrida 108 624 nafar 
yosh ayollar jamlangan. Umuman olganda, 25–29 yoshdagi ayollar sonining yuqoriligi O‘zbekistonda ayollar 
inson kapitali salohiyati keng ekanini hamda bandlik, tadbirkorlik va reproduktiv demografiya uchun muhim 
demografik asos mavjudligini ko‘rsatadi.

Mmlakatimizda joriy yilda 25–29 yoshdagi mehnatga layoqatli ayollar va erkaklar sonining yuqori bo‘lishi 
mamlakatning demografik dividendi real bosqichga kirganini ko‘rsatadi. Ushbu yosh inson kapitalini sifatli ta’lim, 
samarali bandlik siyosati, ayollar va erkaklar uchun teng iqtisodiy imkoniyatlar hamda innovatsion faoliyat bilan 
uyg‘unlashtirish O‘zbekistonning uzoq muddatli barqaror iqtisodiy o‘sishi va ijtimoiy rivojlanishining muhim 
omillaridan biri hisoblanadi.

X U L O S A  V A  T A K L I F L A R
Ushbu tadqiqot doirasida O‘zbekistonda gender tengligini ta’minlashga qaratilgan davlat siyosati, 

uning statistik monitoring mexanizmlari hamda demografik jarayonlar bilan o‘zaro bog‘liqligi inson kapitalini 
rivojlantirish nuqtayi nazaridan tizimli ravishda tahlil qilindi. Tadqiqot natijalari mamlakatda gender tengligi 
bo‘yicha mustahkam me’yoriy-huquqiy baza shakllanganini, shuningdek, xalqaro reytinglar (World Bank, 
GEGI) natijalari O‘zbekistonda olib borilayotgan islohotlarning samaradorligini tasdiqlayotganini ko‘rsatdi.

Tahlillar 2025-yilda O‘zbekistonda aholi sonining 37,5 mln nafarga yetgani, mehnatga layoqatli aholi 
ulushining 56 foizni tashkil etgani hamda 25–29 yoshdagi erkaklar (1,47 mln) va ayollar (1,40 mln) yuqori 
ulushga egaligi mamlakatda inson kapitalining eng faol va strategik qatlami shakllanganini tasdiqlashini 
ko‘rsatdi. Ushbu yosh guruhida erkaklar va ayollar soni o‘rtasidagi nisbatan muvozanatli gender nisbat inson 
kapitalining jinsiy jihatdan barqaror takror ishlab chiqarilayotganidan dalolat beradi.

Hududiy tahlillar Samarqand, Farg‘ona va Qashqadaryo viloyatlarida yosh mehnat resurslari yuqori 
konsentratsiyaga ega ekanini, Navoiy va Sirdaryo viloyatlarida esa nisbatan past ekanini ko‘rsatdi. Bu holat 
hududiy demografik sig‘im, migratsiya jarayonlari va iqtisodiy ixtisoslashuv bilan izohlanadi. Poytaxt hududlarida 
yosh erkaklar va ayollarning jamlanishi ichki migratsiya va iqtisodiy faollikning yuqoriligi bilan bevosita bog‘liq.

Umuman olganda, o‘rganilgan statistik va institutsional ma’lumotlar O‘zbekistonda gender tengligi siyosati 
demografik o‘sish va mehnat resurslari kengayishi fonida inson kapitalini rivojlantirishning muhim drayveriga 
aylanayotganini ko‘rsatadi. Gender tengligini ta’minlash, ayniqsa ayollar mehnat bozoridagi ishtirokini 
kengaytirish, ularning iqtisodiy faolligini oshirish va boshqaruv tizimiga jalb etish orqali inson kapitalidan 
samarali foydalanish imkoniyatlarini sezilarli darajada kuchaytiradi. Shu bois gender tengligi va demografik 
siyosat uyg‘unligi O‘zbekistonning uzoq muddatli barqaror iqtisodiy o‘sishi va ijtimoiy taraqqiyotini ta’minlovchi 
strategik omil sifatida namoyon bo‘lmoqda.

